
内容概要

章节摘录

版权页：   余以乙丑获交江宁邓君文如，其人温雅渊穆，博闻强识。
与谈古学，洞中窾要，心窃异之。
迨纳交既久，过从寝密，见秘籍所有，率多清异之品，胥于冷摊小肆勤披幽讨，以廉直得之者。
相与摩挲考订，致足乐也。
日者以近年所辑《骨董琐记》一书示余，举凡金石、书画、陶瓷、雕绣，兼及朝章国故、遗闻轶事，
靡不兼综条贯。
计征书二百余种，所辑都七百余则，间有旁证，别加案语，裒然成帙。
吾愿世之究心古学者，家置一编，薪致博雅君子不难矣。
语云：「中流失船，一壶千金。
」是书作中流之壶观可也。
丙寅秋日。
宛平袁励准。
 叙 绩学瑰行之士，穷居独处，敛其纵横无外之气，嬉心壹志，寄兴于琐屑幼眇之间，注虫鱼，识草
木，若与天地相忘，此或不得志于时者则然。
然世之自命为豪儁者，穷智力以驰逐声利之会，或规为远大，中乃枵然无有，甚者稗贩异说，骛声气
，树标的，而一言不智，祸且中于天下后世，则识小者之所为，岂果可谓之不贤哉！
吾友文如邓子，嵚崎磊落人也。
嗜酒工诗，富藏书，又好搜罗古器物之殊异者。
不相晤一年，兹访余天津，知其穷困中不废著述，为《骨董琐记》数巨册，将刊以行世，问序于余，
语次若耻为不足道者。
余谓事无巨细，致用为亟，果举国之士人人各奏尔能，则积累程功，效将不可思议。
方今俗蝓学敝，古传艺术不沦坠者殆稀。
有心之士搜采残逸，考形象，述源流，存什一于千百，以供后之研索，此其用殆远胜飞钳捭阖者之所
为，所以报国亦与今之驰骤坛坫及冒锋镝矢石者何异！
利济之道，或转在此不在彼也。
余近者方辑所藏为《遐庵书画记》，亦自忏中之一业，意殆有与文如合，因文如之来，喜发其凡，且
因以互策焉。
世其知玩物而不丧志有如是者哉，有如是者哉！
是为序。
共和十五年九月番禺叶恭绰。

编辑推荐

《骨董琐记全编(新校本)(套装上下册)》具有重要的学术价值，自问世半个世纪以来，在国内外学术
界有较深影响。
此次出版的《骨董琐记全编(新校本)(套装上下册)》(新校本)以三联书店版本为底本，校勘了一千多处
文字错误，并加以新式标点。

